Commentari pil scolast

Questa poesia sa vegnir duvrada sco supplement tier il tractament da mieds tecnics en general sco era mo dil telefon.

La lavur cun quella poesia sa esser differenta. Ei dependa da mintga scolast sch’el vul plitost tractar la cumposiziun da questa poesia ni sch’el vul luvrar cul lungatg.

Ins sa era schar scriver ils scolars ina poesia semeglionta, denton cun in auter tema, cun in tema ch’ei pli actuals pils scolars.

Tier la cumposiziun ed igl intent:

En sesez sa mintgin interpretar quellas damondas empau sco el vul. La sligiaziun ei mo ina pusseivladad co ins savess interpretar l’entira caussa.

Tier il messadi e la relaziun persunala:

Cheu eis ei buca pusseivel da dar ina sligiaziun valeivla en general. Mintga scolar vegn a saver scriver enzatgei auter. E sch’el vegn dad argumentar ei, lu dat ei negin „endretg“ ni „falliu“.

